
Zamonavly siyosly
manipulyativ
texnologiyalar:

nazariy yondashuv va amaliyot

Manlpulyatswa tarixini o rgangan 0I|mlar
uning gadim zamonlardan buyon turli
“ ko'rinishlarda, shakl va uslublarda qo'llanib .-
kelayotganini gayd etishgan. Jumladan, -
gadimgi shumerlar afsonalar va diniy
qarashlar orgali hukmdorning siyosiy
~ hokimiyati va vorisiyligini Iegltlmlashtlrlshgan
gadimgi Yunonistonda aholi nutq va
. mantiqiy fikrlar orqali manipulyatsiya
. qilinib, g'oyaviy ta'sir o'tkazilgan, gadimgi
Rimda esa og'zaki siyosiy reklamalar orqall
~ fugarolarning hokimiyatga bo'lgan ijobiy
* munosabati shakllantirib borilgan. &




XX asrgakelib, G‘arb tadqgiqotchilari jamoatchi-
likni manipulyatsiya qilish yuzasidan ko‘plab tad-
qgiqotlar olib borishdi va uni nazariy jihatdan asos-
lab, yangi texnologiyalarni qo‘llay boshladilar.

Birinchi jahon urushi davrida radio reklama,
siyosiy multfilm, fotosurat yoki siyosiy plakatlar
manipulyatsiyaning asosiy vositasi sifatida qayd
etilgan. O‘tgan asrning 20-yillarida esa avstriyalik
olim Z. Freydning psixoanaliz haqidagi ta’limoti
katta shuhrat qozongan. Undan Hitler hukumati
ham inson instinktlariga yashirin murojaat qilish-
da, axborot urushlarini tashkil gqilishda muvaffaqi-
yatli foydalangan. Bir so‘z bilan aytganda, fashizm
targ‘ibotchilari g‘oyaviy qo‘poruvchilik targ‘ibo-

tining haqiqiy va dahshatli namunalarini yarat-
ganlar.

Ikkinchi jahon urushidan keyingi davrda ame-
rikalik reklama mutaxassisi E. Dixter ta’kidla-
ganidek, Amerika Qo‘shma Shtatlaridagi rekla-
ma agentliklari eng ilg‘or “jahon psixologiyasi-
ning laboratoriyalari”’ga aylantirilgan. Keyincha-
lik Dixterning muvaffaqgiyati uning siyosiy elita
nazariga tushishiga sabab bo‘ladi va u 1960-yilda
J. Kennedining saylovoldi kampaniyasini muvaffa-
qiyatli o‘tkazilishida ishtirok etadi.

O‘z navbatida, rossiyalik olim M. Kalashnikov
“Reklama va TV yangiliklar dasturlari’ni yaratish
niqobi ostida AQSH matbuot, televideniye va in-
ternet orqali jamoatchilik ongini manipulyatsiya
qilish texnologiyasini ishlab chiqqanini qayd etib
o‘tgandi.

Hozir zamonaviy tadqigotchilar siyosiy
manipulyatsiyani siyosiy harakatning aso-
siy motivi sifatida ko'rishmoqda. Ma'lum-
ki, har ganday manipulyatsiya muayyan
bir e'tiqod yoki imtiyozlarni shakllantirish
uchun ma'lum bir yaqinlik, illyuziya, ko'rin-
mas mexanizm, ongga psixologik ta'sir
ko'rsatish bilan tavsiflanadi.

S. Kara-Murza “Ongni manipulyatsiya gilish”
kitobida turli olimlar tomonidan gilingan ma-
nipulyatsiyaga bir nechta ta’riflarni beradi.
G. Frankening fikriga kora esa manipulyatsiya
“yashirin tarzda ishlab chiqarilgan va shuning uchun
u yo'naltirilgan shaxslarning zarariga bo‘lgan ruhiy
ta’sirdir”. G. Shillerning fikricha, “manipulyatsiya-
ning muvaffaqiyati manipulyatsiya qilinayotgan
shaxslar sodir bo‘layotgan hamma narsa tabiiy va
mugqarrar ekanligiga ishonganida kafolatlanadi”.

“Siyosiy manipulyatsiya” lug‘atlarda’ “mani-
pulyatorning manfaatlarini amalga oshirish yo'li-
da uning irodasi orqali insonlarning siyosiy ongi
va xulqini yashirin tarzda boshqarish jarayoni”
sifatida qayd etilgan. Ya’ni “Siyosiy manipulyat-
siya — jamoatchilik fikri va siyosiy xulg-atvorga
ta’sir qilish jarayoni, odamlarning siyosiy ongini
va xatti-harakatlarini hokimiyat yoki muayyan ij-

' “Cambridge Dictionary” (https:/dictionary.cambridge.org); Cnosape no-
JMTUYECKIIX TEPMUHOB: ANS CTY/AEHTOB BCEX CreuyuanbHOCTei 1 hopM 06-
yyerns / cocT. A.AJly3aH, A.B.bopopan, A.lN.Keawa. - Kpamatopek: [IIMA,
2014.-C. 26.

timoiy kuchlar uchun to'g‘ri yo‘'nalishga yo‘nalti-
rish uchun yashirin boshqgarish bilan ifodalanadi”2.

Masalaning siyosiy tizimga bevosita ta’sir eta-
digan jihati shuki, ayrim destruktiv kuchlar tomo-
nidan aholining siyosiy manipulyatsiyasi kucha-
yishi ommaviy noroziliklardan rangli inqiloblar-
gacha olib kelishi mumkin. Misol sifatida “Arab
bahori”, shuningdek, postsovet mamlakatlari
hududida yuz bergan turli rangli inqiloblarni kel-
tirish mumkin.

Siyosiy manipulyatsiyaning maqgsadi hoki-
miyatni qo‘lga kiritish, amalga oshirish va saglab
golishdir. Rivojlangan jamiyat hayotining hozirgi
bosgichida bu magsadlarga saylov orqali erishila-
di.

Tadqgiqotchi V. Amelinning so‘zlariga
ko'ra, siyosiy manipulyatsiya quyidagi
operatsiyalarni o'z ichiga oladi:

e jjtimoiy ongga ma'lum bir guruh
uchun kerakli mazmundagi obyektiv ma'lu-
mot niqobi ostida joriy etish;

e go'rquv, xavotir, nafrat va boshqa-
larni qo'zg‘atadigan jamoatchilik ongining
og'rigli nuqtalariga ta'sir qilish;

¢ ¢e'lon gilingan va yashirin rejalarni
amalga oshirish, unga erishish uchun
manipulyator o'z pozitsiyasini jamoatchilik
fikrini go'llab-quvvatlash bilan bog'laydi.

Yevropalik tadgiqotchilar N. Marchal va
N. Liza-Mariya “jamoatchilik fikrini siyosiy ma-
nipulyatsiya gilish fugarolarni qutblashtirish, o'z
shaxsiy siyosiy mavgeyini yaxshilash va siyosiy
ragibga zarar yetkazishga bo‘lgan urinishlarda
namoyon bo‘lishini”? ta’kidlab o‘tadi.

Siyosiy manipulyatsiyani tadqiq etishda mu-
taxassislar uni 3 guruh - salbiy, ijobiy va neytral
ahamiyatga ega jarayonlarga ajratadilar.

Siyosiy manipulyatsiya destruktiv ho-
lat ekanligini ilgari suruvchi yondashuv-
ning tarafdorlari (S. Kara-Murza, Y. Dosen-
ko, G. Shiller, T. Van Deyk) o'z ilmiy qarash-
larini siyosiy manipulyatsiyaning quyidagi
0'ziga xos xususiyatlarga ega ekanligi bilan
asoslashga urinadilar:

e siyosiy manipulyatsiyaning yashirin
xarakter kasb etishi;

¢ manipulyatsiya gilishdan manfaatdor
subyektning mavjudligi;

® siyosiy manipulyatsiyani amalga
oshirishning keng metodlar arsenali va tex-
nologiyalariga ega ekanligi;

¢ siyosiy manipulyatsiyaning ijtimoiy
me'yorlarni izdan chigarishga olib keladi-
gan destruktiv hodisa sifatida namoyon
bo'lishi;

* siyosiy manipulyatsiyaning o'z xarak-
teriga muvofiq yashirin hodisa sifatida
0'zining ta'sir obyektiga ziyon yetkazishi.

Bundan tashqari, siyosiy manipulyatsiya
so‘nggi yillarda “yumshoq kuch”ning alohida vosi-
tasi sifatida® ham e’tirof etilmoqda.

Bugungi kunda destruktiv siyosiy manipulyat-
siyaning yangi shakllari vujudga kelgan bo‘lib,
ularning ko‘pchiligi “yangi mediaformatlar”: In-
ternet-OAV, Internet-TV, Internet-radio, mobil
TV, Internet-bloglar, Internet-auditoriya uchun
mo ‘ljallangan kino va filmlar, ijtimoiy tarmoqlar
(“Fasebook”, “Twitter”, “VKontakte” va h.), mes-
senjerlar (“Telegram”, “Viber”, “What’s app”), vir-
tual jamiyatlar, virtual o‘yinlar®, umuman olganda,
internet-texnologiyalarning rivojiga asoslanadi.

Bundan tashgari, hozir “siyosiy manipulyat-
siya” bilan birga, “internet manipulyatsiya” ata-
masi ham keng qo‘llanilib, u o‘zida siyosiy mani-

2 “Cambridge Dictionary” (https:/dictionary.cambridge.org); CoBapb NOAUTUYECKMX TEPMIHOB: A5 CTYAEHTOB BCEX CMELMANbHOCTEN 11 hopM 0By4eHns
/ coct. A AJlysan, A.B.bopopan, A.MN.Keawa. - Kpamatopck: [IFMA, 2014. - C. 26.

3 Marchal, Nahema; Neudert, Lisa-Maria “Polarisation and the use of technology in political campaigns and communications”. European Parliamentary
Research Service Scientific Foresight Unit (STOA) PE 634.414 - March 2019. - 55 p.

4 Kapa-Mypsa C.I. Manunynsums cosHaHvem. M.: 3kemo, 2012. - C. 32; Jouenko EJ1. Mevixonorns MaHunynsaugymn: GeHoOMeHb], MEXaHU3Mb 11 3alluTa.
M.: YePo. MI'Y, 1997. - C. 59; Wwunnep I ManvnynsaTopbl cosHaHveM / nof. pe. 51.H.3acypckoro. M.: Meicnib, 1980. - C. 99; Van Dijk T. Discourse and

manipulation/ Teuna Van Dijk// Discourse & Society. Vol. 17(2). 2006. - P. 360.

°> Epmakos H.A. «Msrkas cuna» coupanbHo-NoAnTUYeckmnx MaHunynaumii yenosexkom / H.A.Epmakos // 3secTus Ypanbckoro defepansbHoro yH1Bepeu-

eta. Cep. 1, N° 4 (119). 2013~ C. 216

6 Poranesa 0.C. Hosble Megya: 3Bostoums noHaTva (aHanutuyeckuin 063op) / BectHuk Omekoro yHueepeuteta. No1. 2015~ C. 223.

pulyatsiyaning aynan internet orqgali amalga
oshiriladigan shakllarini gamrab olmogda. Xusu-
san, mazkur atama o‘zida “ijtimoiy tarmoqlar va
avtomatlashtirilgan ssenariylar algoritmi kabi
ragamli texnologiyalardan tijorat, ijtimoiy yoki
siyosiy maqgsadlarda foydalanishga alogador ha-
rakatlar”” yig‘indisini ifodalaydi.

Buyuk Britaniyaning Oksford universiteti to-
monidan chop etilgan “The Global Disinformation
Order - 2020: Global Inventory of Organised Social
Media Manipulation”® tadgiqotiga kora, yolg‘on
axborotlar targatish va siyosiy targ‘ibot orqali in-
sonlar ongini manipulyatsiya qilishda xususiy fir-
malarning ishtiroki o'sib bormoqda.

Ushbu tadgiqotida ijtimoiy tarmogqlar
orqali manipulyatsiyani amalga oshirish-
ning tashkiliy shakllari sifatida quyidagilar
keltirib o'tiladi:

¢ davlat organlari (Government Agen-
cies);

e siyosatchilar va partiyalar (Politicians
& Parties);

e shartnoma asosida ishlovchi xususiy
pudratchilar (Private Contractors);

e fuqarolik jamiyati tashkilotlari (Civil
Society Organisations);

e fugarolar va ta'sirga ega (nufuzli)
shaxslar (Citizens and Influencers).

O'rganishlar natijalari bugungi kunda siyosiy jarayonlarga internet texnologiyalarning de-
struktiv ta'siri namoyon bo'lishining quyidagi asosiy shakllari mavjud ekanligini ko'rsatmoqda:

1) Amaldagi siyosiy boshgaruv (rejim) faoliyatining asossiz ravishda yoki noxolislik bilan tan-

qid qilinishi.

2) Jamiyatda ichki yoki transchegaraviy ijtimoiy-siyosiy tartibsizliklarni keltirib chigarish-
ga qaratilgan irgchilik, millatchilik, diniy (konfessional) murosasizlik, ayirmachilik (separatizm)

mafkuralari targ'ibotining kuchayishi.

3) Yoshlarning siyosiy jihatdan noto'g'ri ijtimoiylashuviga olib keluvchi axborot faoliyatini
tashkillashtirish va shu orqgali ularni destruktiv magsadlardagi (aksilkonstitutsiyaviy) siyosiy

safarbarlikka chorlash.

4) Aholi yoki uning biron-bir ijtimoiy gatlamini ruxsat olinmagan siyosiy norozilik aksiyala-

rini sodir etishga tayyorlab borish va undash.

”Woolley, Samuel; Howard, Philip N. Computational Propaganda: Political Parties, Politicians, and Political Manipulation on Social Media. Oxford University

Press; Reprint Edition, November 8, 2018. - 272 p.

8 https:/demtech.oii.ox.ac.uk/wp-content/uploads/sites/93/2020/10/CyberTroop-Report19_V2NOV.pdf (Mypoxaat kunauHran caHa: 2021 1iun 14 anpens).

Ma’lumki, internet texnologiyalarining rivoji
sharoitida hokimiyat uchun kurashish, uni ushlab
golish, tagsimlash va siyosatni internet makoni-
da qollash yuzasidan axborotlar bilan ishlash-
ning vosita va usullari yig‘indisi bo‘lib® ularning
destruktiv kuchlar tomonidan qo‘llanilishi eng av-
valo omma ongini manipulyatsiya gilishga bo‘lgan
axboriy intilishlarda namoyon bo‘ladi.

Zamonaviy siyosiy jarayonlarga internet tex-
nologiyalarining destruktiv ta’siri namoyon
bo‘lishining yuqoridagi asosiy shakllari turli de-
struktiv siyosiy texnologiyalar orqali amalga
oshiriladi.

Zamonaviy siyosiy internet texnologiyalariga
“Sock puppet”, “Overton oynasi”, “Twitter-
ingilob”, “band wagon”, “Faktoidlar” texnologiya-
si”, “Name calling”'* kabilarni misol sifatida kel-
tish mumkin. Mazkur texnologiyalar XX asrning
o‘rtalarida AQSHning Targ‘ibotlarni tahlil gilish
instituti tomonidan shakllantirilgan bo‘lsa-da,
lekin ularning deyarli barchasi bugungi kunda in-
ternet makoni orqali aksariyat davlatlarning si-
yosiy informatsion amaliyotida turli magsadlarda
go‘llanilib kelinmoqda.

Yuqoridagilardan tashqari, hozir saylov va
boshga muhim siyosiy tadbirlarda hamda inqiroz-
li vaziyatlarda aholini manipulyatsiya qilishda bir
qator ta’sirchan internet texnologiyalaridan ham

foydalaniladi. Jumladan, “Yog‘du taratayotgan
umumlashma” (glittering generality), “Obro‘-e’ti-
bor qgozongan/nufuzli shaxslarga havola qilish
yoki ularning tavsiyasiga muvofiq” (testimonial),
“O‘zimizning yigitlar yoki oddiy xalgga mansub-
ligini vaj qilish” (plain folks), “Ijtimoiy mas’uliyat-
ni ro‘’kach qilish”, “O‘yin kartasini o‘ziga moslab
chiylash” (card stacking), “Ko‘chirish yoki transfer”
(transfer), “Siyosiy xeppining”, “Indamaslik spira-
1i”, “Qayta-qayta takrorlash” (spiral of silence) ka-
bi texnologiyalarni keltirib o‘tish mumkin.

Mazkur texnologiyalar bugungi kunda inter-
net makoni orqali aksariyat davlatlarning siyosiy
amaliyotida turli magsadlarda faol qo‘llanilib ke-
linmoqgda. Xususan, buning uchun AQSH, Yev-
ropa mamlakatlari hamda ayrim MDH davlatlarida
(Rossiya, Qozog‘iston va h.) siyosiy texnologiyalar
markazlari tashkil etilgan va ular turli fondlar
orqali moliyalashtirib borilmoqda.

Destruktiv kuchlarga garshi kurashish,
siyosiy bargarorlikni ta'minlash, siyosiy
hokimiyatni mustahkamlash, islohotlarga
nisbatan fuqgarolarning siyosiy xayrixohli-
gi va xalgaro maydonda mamlakat imijini
oshirishda bunday markazlarning o'rni ju-
da yuqori hisoblanadi.

Xulosa sifatida ta'kidlaydigan bo'lsak, siyosiy texnologlar faoliyatining tizimli
yo'lga qo'yilganligi jamiyatdagi og'rigli muammolarga adekvat yechim topish va
shu orgali aholi orasidagi norozilik o'sishining oldini olish, eng muhimi esa siyosiy
hokimiyatni mustahkamlashga xizmat giladi.

Bugun dunyoda kechayotgan geyosiyosiy o'zgarishlar, resurslarni gayta tagsim-
lash uchun kurash, mintaqaviy yetakchilik raqobati siyosiy manipulyatsiya, uni
chuqur o'rganish, yangi zamonaviy texnologiyalarini yaratish va amaliyotga joriy
gilishga bo'lgan talabni yanada kuchaytirmoqda desak adashmaymiz.

. ABDIYEYV,
mustagqil tadgigotchi

9 HecMatuHbiit A.Q. VIHTEPHET-TEXHONOTWN B MOAWTUKE: NPoBaeMa MHTepnpeTaLumu noHaTvs. CpeaHepyCCkuli BECTHUK 0BLLIECTBEHHBIX HayK (cepus: Mo-

avtonorus). N1 (12) 2017. - C. 161.

CN6.: npaitm - EBPO3HAK (nepesop Ha pycckuil sisbik: Bonkosa WM., Bonkos E.H.), 2003. - 384 c. https:/stavroskrest.ru/sites/default/files/files/books/

